
Cyflwyniad 
Mae manyleb CBAC yn rhestru nifer o feysydd y mae angen i chi ymdrin â nhw 
yn eich ymchwiliad. 

 Tudalen yn 
y llyfryn 

hwn 

Ticiwch ar ôl 
ei gynllunio 

Rhagdybiaethau 5  
Newidynnau 8  
Methodoleg (gan gynnwys cynllunio arbrawf os 
yn briodol) 

9  

Samplu 11  
Ystadegau disgrifiadol 13  
Cynrychioliadau graffigol 14  
Ystadegau casgliadol 15  
Dibynadwyedd 18  
Dilysrwydd 19  
Moeseg 21  
 

Cyn i chi ddechrau ar eich ymchwiliad dylai eich cynllun sicrhau eich bod yn 
gallu ymdrin â'r holl feysydd hyn yn eich ymchwil cyn i chi ddechrau arni go 
iawn. 

Defnyddio'r teitl i feddwl am eich 
syniad ymchwil 
  

Bob blwyddyn, bydd CBAC yn cyhoeddi dau deitl ar gyfer eich ymchwiliad.   

Bwriad y llyfryn hwn yw cynnig arweiniad i chi wrth i chi gynllunio'r ymchwiliad 
cyntaf ar gyfer 2018.  Byddwch chi yna'n gallu dilyn yr un drefn ar gyfer eich ail 
ymchwiliad. 

Felly lle mae dechrau?  Dewch i ni ystyried teitl eich ymchwiliad cyntaf: 

Arbrawf am effaith cyd-destun ar ganfyddiad unigolyn  
Beth yw ystyr cyd-destun? 

 
 
 
 
 

Sawl math gwahanol o gyd-destun allwch chi feddwl amdano? 

 
 
 
 
 
 

Beth yw ystyr canfyddiad? 

Pa wahanol fathau o bethau allwn ni eu canfod? 

 
 
 
 
 
 

Ysgrifennwch y cyd-destun yr ydych wedi dewis ei ymchwilio:  

 
 
 
 
 
 
 

Ysgrifennwch y canfyddiad yr ydych wedi dewis ei ymchwilio: 

 
 
 
 
 
 
 

Nawr cyfunwch y ddau i sefydlu nod eich ymchwil: 

Rhagdybiaethau 
Pa bynnag fath o ddull ymchwilio yr ydym yn ei ddefnyddio, mae'n bosibl creu 
rhagdybiaeth o'r hyn yr ydym yn meddwl y gall ddigwydd yn ein hymchwil.  
Rhagdybiaeth yw datganiad profadwy y mae darn o waith ymchwil yn ceisio ei 
gefnogi neu ei wrthod. 

Er mwyn creu ein rhagdybiaeth mae seicolegwyr yn aml yn darllen llyfrau, 
erthyglau papur newydd neu'n holi pobl broffesiynol i ddysgu am yr effaith 
neu'r maes astudio er mwyn dyfalu'n synhwyrol yr hyn y bydd eu hymchwil yn 
ei ganfod. 

Er mwyn ysgrifennu rhagdybiaeth mae angen i chi nodi'r newidynnau yn eich 
ymchwil.  Gan mai arbrawf yw hwn byddwch yn nodi dau newidyn: 

Newidyn Annibynnol (IV) – Y newidyn y mae'r seicolegydd yn ei drin a'i reoli er 
mwyn gweld sut mae'n effeithio ar ymddygiad. 

Newidyn Dibynnol (DV) – Y newidyn sy'n cael ei fesur gan y seicolegydd 
(ymddygiad cyfranogwyr fel arfer). 

Felly beth yw'r newidynnau yn eich ymchwil? 

Newidyn Annibynnol (IV) – Beth ydych 
chi'n ei drin? 

 

Newidyn Dibynnol (DV) – Beth ydych 
chi'n ei fesur? 

 

Rhagdybiaeth – Cyfeiriol neu Anghyfeiriadol 
Ar ôl i chi dreulio rhywfaint o amser yn meddwl am eich cwestiwn ymchwil a'ch 
newidynnau, ysgrifennwch, fel gosodiad syml, eich syniad cychwynnol am sut 
gallai'r newidynnau berthyn i'w gilydd: 

Gall rhagdybiaeth naill ai fod yn gyfeiriol neu'n anghyfeiriol. Mae rhagdybiaeth 
anghyfeiriol yn dweud yn syml fod un newidyn yn effeithio ar y llall rhywsut, 
ond nid yw'n dweud sut yn benodol. Mae rhagdybiaeth gyfeiriol yn darparu 
mwy o wybodaeth am natur (neu "gyfeiriad") y berthynas, gan ddatgan yn 
benodol sut mae un newidyn yn effeithio ar y llall. 

Os ydych wedi darllen mwy am faes eich testun yna gall ymchwil blaenorol fod 
yn ddangosydd o p'un ai y dylech ddewis rhagdybiaeth gyfeiriol ynteu 
anghyfeiriol. 

Ysgrifennwch eich rhagdybiaeth yma: 

 
 
 

Rhagdybiaeth – Gweithredoli 
 

Trwy weithredoli eich newidynnau rydych yn rhoi diffiniad manwl o'r 
ymddygiad sy'n cael ei drin/arsylwi/mesur (IV/DV)   Mae hyn yn caniatáu 
ailadrodd ac yn cynyddu dibynadwyedd gan mai gwerth cytûn sydd wedi'i 
briodoli i'r mesuriad. 

I wneud eich rhagdybiaeth yn fwy penodol gallwch fanylu ar boblogaeth (h.y. y 
bobl neu bethau) yr ydych yn gobeithio canfod gwybodaeth newydd amdani.  

Nodwch eich poblogaeth yma: 

 
 
 
 
 

Mae newidyn yn cael ei weithredoli ar ôl ei droi yn rhywbeth y gellir ei fesur.  

Sut ydych chi'n mesur eich newidyn annibynnol?  

 
 
 
 
 

Sut ydych chi'n mesur eich newidyn dibynnol?  

 
 
 
 

Rhagdybiaeth – Rhagdybiaeth nwl 
Y nwl yw rhagdybiaeth sydd yn awgrymu na fydd gwahaniaeth/perthynas 
rhwng newidynnau. Bydd unrhyw wahaniaeth/perthynas yn digwydd ar hap. 

Ysgrifennwch ragdybiaeth nwl i'ch arbrawf: 

Newidynnau 
 

Newidynnau dryslyd yw newidynnau mewn astudiaeth nad ydynt yn cael eu 
mesur na'u trin gan yr ymchwilydd, sy'n effeithio ar ymddygiad RHAI 
cyfranogwyr ond nid cyfranogwyr eraill, gyda chanlyniadau negyddol o ran 
dilysrwydd. 

Rhestrwch yr holl newidynnau dryslyd posibl ar gyfer eich ymchwil: 

 
 
 
 
 
 
 

Newidynnau allanol yw newidynnau mewn astudiaeth nad ydynt yn cael eu 
mesur na'u trin gan yr ymchwilydd ond sydd yn effeithio ar ganlyniadau 
(newidynnau dibynnol) POB cyfranogwr yn yr un modd.  

Rhestrwch yr holl newidynnau allanol posibl ar gyfer eich ymchwil: 

Methodoleg 
 

Ar gyfer yr ymchwiliad hwn rydych yn ymgymryd ag arbrawf. Mae gennych dri 
math o arbrawf i ddewis ohonynt.  Ticiwch y fethodoleg yr ydych wedi ei 
dewis: 

Methodoleg Ticiwch 
Arbrofion – Dull ymchwil sy'n mesur achos ac effaith drwy reoli 
a thrin newidynnau allweddol, gyda cyfranogwyr yn cael eu 
dyrannu ar hap i grwpiau arbrofol/rheoli. 

 

Lled-arbrofion – Gwaith ymchwil lle NAD yw'r arbrofwr wedi 
trin y newidyn annibynnol yn fwriadol a NAD yw'r cyfranogwyr 
yn cael eu dyrannu ar hap. Mae'r dulliau yn y categori hwn yn 
cynnwys arbrofion naturiol ac astudiaethau gwahaniaeth. 

 

Arbrofion Naturiol – Dull ymchwil lle mae'r newidyn annibynnol 
yn digwydd yn naturiol, er y gellir mesur y newidyn dibynnol 
mewn labordy neu unrhyw leoliad arall a ddewisir gan yr 
ymchwilydd. Byddai'r dull hwn yn cael ei ddefnyddio pe bai'n 
anfoesegol i drin y newidyn annibynnol yn uniongyrchol. 

 

 

Nodwch pam eich bod wedi dewis y fethodoleg hon: 

Cynllun Arbrofol 
 

Nawr mae angen i chi ystyried pa gynllun arbrofol yr ydych am ei ddilyn: 

Cynllun Arbrofol Ticiwch 
Grwpiau annibynnol – Cynllun arbrofol lle mae cyfranogwyr yn 
cymryd rhan mewn un cyflwr arbrofol yn unig. 

 

Ailadrodd mesurau – Cynllun arbrofol lle mae cyfranogwyr yn 
cymryd rhan yn y cyflyrau rheolydd ac arbrofol. 

 

Parau cyffredin – Math o gynllun grwpiau annibynnol lle mae'r 
cyfranogwyr arbrofol a rheolydd yn fwriadol debyg e.e. mae 
cydbwysedd rhwng rhywedd a lefelau IQ ym mhob 
grŵp/cyflwr. 

 

 

Nodwch pam eich bod chi wedi dewis y fethodoleg hon: 

Samplu 

Nawr bod syniad da gennych o sut yr ydych am ymgymryd â'ch ymchwil mae 
angen i chi benderfynu ar eich cyfranogwyr a sut byddwch yn eu recriwtio. Yn 
gyntaf oll mae angen i chi ystyried eich poblogaeth darged. Dyma'r grŵp o 
unigolion y mae gan ymchwilydd ddiddordeb yn ei astudio e.e. pobl yn y DU. 
Pwy yw eich poblogaeth darged? 

 
 
 
 
 
 
 

Gan nad yw'n realistig astudio'r boblogaeth darged gyfan mae angen i chi nodi 
grŵp/poblogaeth fel eich ffrâm samplu.  Ar gyfer yr ymchwiliad hwn mae nifer 
o wahanol ddulliau samplu y gallwch eu defnyddio.  Ticiwch yr un yr ydych yn 
meddwl sydd orau ar gyfer eich ymchwiliad: 

Dull samplu Ticiwch 
Hapsamplu – Techneg samplu lle y caiff cyfranogwyr eu 
dewis o'r ffrâm samplu, lle y mae gan bawb yr un siawns o 
gael ei ddewis. E.e. Caiff enwau eu tynnu allan o het, neu 
defnyddir cyfrifiadur i ddewis cyfranogwyr ar hap. 

 

Samplu Cyfle – Techneg samplu lle y caiff cyfranogwyr eu 
dewis pan fo'n gyfleus i'r ymchwilydd heb wybod unrhyw 
fanylion am y sampl ymlaen llaw e.e. dewis pobl a oedd yno 
ar y pryd, yn eich lleoliad penodol. 

 

Samplu Systematig – Techneg samplu lle y caiff pob nfed 
person ar restr ei ddewis gan yr ymchwilydd e.e. bob 3ydd tŷ 
ar stryd, neu bob 5ed person ar gofrestr. 

 

Samplu Haenedig – Techneg samplu lle y caiff y grŵp targed 
ei rannu'n is-grwpiau e.e. yn ôl rhyw, ac yna dewisir y 
cyfranogwyr ar hap o bob is-grŵp. 

 

Samplu Cwota – Techneg samplu lle y caiff y boblogaeth 
darged ei rhannu'n is-grwpiau e.e. yn ôl rhyw, a dewisir y 

cyfranogwyr o bob is-grŵp pan fo'n gyfleus i'r ymchwilydd.  
Samplu Hunan-ddethol – Techneg samplu lle mae 
cyfranogwyr yn gwirfoddoli (dewis eu hunain) ar gyfer gwaith 
ymchwil e.e. maent yn cysylltu â'r seicolegydd neu'n ymateb 
iddo ar ôl darllen hysbyseb mewn papur newydd neu ar 
hysbysfwrdd. 

 

Samplu Pelen Eira - Techneg samplu lle y caiff cyfranogwyr 
eu recriwtio gan y seicolegydd i ddechrau ac yna mae'r 
cyfranogwyr hynny yn recriwtio rhagor o gyfranogwyr o blith 
y bobl maent yn eu hadnabod, ac felly mae'r grŵp samplu yn 
tyfu fel 'pelen eira'. 

 

 

Nodwch pam eich bod chi wedi dewis y dull samplu hwn: 

Ystadegau disgrifiadol 
 

Wrth ystyried pa ystadegau disgrifiadol y gallwch ymgymryd â nhw yn eich 
ymchwil mae nifer o feysydd i chi ddewis ohonynt.  Edrychwch yn ôl ar sut y 
gwnaethoch weithredoli eich newidynnau annibynnol a dibynnol.  Pa 
ystadegau disgrifiadol y byddwch chi'n gallu eu cymhwyso at y data rydych yn 
eu casglu?   

Ystadegyn disgrifiadol Ticiwch 
Cymedr – Cyfartaledd yr holl sgorau mewn set ddata pan fyddan 
nhw'n cael eu rhannu ag n. 

 

Canolrif – Y canolbwynt mewn set ddata sydd mewn trefn.  
Modd – Y gwerth mwyaf cyffredin mewn set ddata.  
Amrediad – Gwerth sy'n dangos gwasgariad data, gan 
gynrychioli'r gwahaniaeth rhwng y sgorau isaf ac uchaf. 

 

Gwyriad Safonol – Gwerth sy'n cynrychioli faint mae'r 
canlyniadau'n amrywio o'r sgôr gymedrig. 

 

 

Nodwch pam eich bod chi wedi dewis yr ystadegyn disgrifiadol hwn: 

 
 
 
 
 
 
 
 
 

Cofiwch y gallwch hefyd ystyried dadansoddi eich sampl gan ddefnyddio 
ystadegau disgrifiadol. 

Cynrychioliadau graffigol 
 

Nawr eich bod wedi ystyried sut y byddwch yn dechrau dadansoddi eich data 
gallwch ddechrau cynllunio sut y gallech arddangos y data rydych wedi eu 
casglu.  Eto mae nifer o opsiynau gwahanol ar gael i chi.  Pa graffig fyddai'r 
mwyaf addas ar gyfer eich data? 

 

Cynrychioliad graffigol Ticiwch 
Siart bar – Diagram sy'n cynrychioli amlder data nad ydynt yn ddi-
dor. 

 

Graff llinell – Diagram sy'n dangos cynrychioliad llinellol o ran 
amlder data. 

 

Histogram – Diagram sy'n cynrychioli dosraniad amlder ar gyfer 
data arwahanol neu ddi-dor. 

 

Siart cylch – Diagram sy'n cynrychioli data mewn ffordd gymesur, 
fel rhan o ddarlun cyflawn o ymatebion. 

 

Diagram gwasgariad – Diagram sy'n cynrychioli 
cydberthynas/cydberthyniad rhwng dau gydnewidyn neu fwy. 

 

 

Nodwch pam eich bod chi wedi dewis y cynrychioliad graffig hwn: 

Ystadegau casgliadol 
 

Bydd eich dewis o brawf ystadegol casgliadol yn ddibynnol ar nifer o amodau.  
Yn gyntaf mae angen i chi ystyried y lefelau mesur y byddwch yn eu casglu yn 
eich ymchwil.  Edrychwch yn ôl ar y data yr ydych wedi dweud y byddwch yn 
eu casglu.  Pa fath o ddata ydyw? 

Lefel mesur Ticiwch 
Data enwol – Lefel mesur sy'n dangos categorïau o ddata a 
gynrychiolir gan amlder. Nid oes gan y setiau data unrhyw 
werth rhifiadol cymharol e.e. bechgyn a merched. 

 

Data trefnol – Lefel mesur lle y gall data gael eu gosod mewn 
trefn esgynnol neu ddisgynnol, ond nid yw'r cyfnodau rhwng 
data yn gyfartal o reidrwydd e.e. yr amseroedd ar gyfer y 
cyntaf, yr ail a'r trydydd mewn ras. 

 

Lefel mesur lle y mae cyfyngau rhifiadol cyfartal rhwng sgorau 
e.e. tymheredd. Mae'r cyfwng rhwng 1 a 2 radd yr un fath â'r 
cyfwng rhwng 21 a 22 gradd. 

 

Data cymhareb – Lefel mesur lle y mae cyfyngau cyfartal 
rhwng sgorau a phwynt sero absoliwt neu wirioneddol e.e. 
cyflymder (mya) 

 

 

Nawr edrychwch yn ôl ar eich cynllun arbrofol o ddewis.  Pa gynllun wnaethoch 
chi ei ddewis? 

 
 
 
 
 

I helpu chi benderfynu pa brawf ystadegol i'w ddefnyddio, edrychwch ar y tabl 
isod: 

Data annibynnol 
(Cynllun 
mesurau 

annibynnol)  

Data 
cysylltiedig 
(Ailadrodd 

mesurau neu 
Gynllun Parau 

Tebyg) 

Cydberthyniad 

Data Enwol 

 

Prawf chi sgwâr 

 

 

Prawf 
arwyddion 

 

 

 

Data Trefnol 

 

Prawf U Mann-
Whitney 

 

 

 

Wilcoxon 

 

Rho Spearman 

 

 

  

 

https://www.google.co.uk/imgres?imgurl=http://www.maranausd.org/images/pages/N7365//Math_2.png&imgrefurl=http://www.zwallpix.com/math-test-clipart.html&docid=89EJ9XyZhqMBHM&tbnid=4w4RR2kpwhhYeM:&w=2000&h=1805&ei=2b1AVe-QJdXvatC-gPAC&ved=0CAIQxiAwAA&iact=c
https://www.google.co.uk/imgres?imgurl=http://i.dailymail.co.uk/i/pix/2012/02/12/article-2100018-11B0A5FF000005DC-391_964x681.jpg&imgrefurl=http://www.dailymail.co.uk/news/article-2100426/Whitney-Houston-cause-death-Star-died-drugs-NOT-drowning.html&docid=EOZERHf_M-MRvM&tbnid=Dhu9ykwWNxfJ0M:&w=964&h=681&ei=WL5AVeKsKtbWatWEgZAC&ved=0CAIQxiAwAA&iact=c
http://www.gettyimages.co.uk/detail/photo/smiling-bayaka-man-with-hunting-spear-high-res-stock-photography/173977286

Gan ddefnyddio'r tabl nodwch pa brawf fyddai'n addas ar gyfer eich data ac 
esboniwch pam: 

 
 
 
 
 
 
 
 
 
 
 
 

 
  



T u d a l e n  | 18 
 

Dibynadwyedd 
Wrth ystyried pa mor ddibynadwy y bydd eich ymchwil mae dwy agwedd i'w 
hystyried: 

• Dibynadwyedd mewnol – Y graddau y mae prawf neu fesur yn gyson 
ynddo'i hun e.e. y defnydd o gyfarwyddiadau a gweithdrefn safonol ar 
gyfer pob cyfranogwr. 

• Dibynadwyedd allanol – Y graddau y mae prawf yn cynhyrchu 
canlyniadau cyson ar draws sawl achlysur. 

Mae nifer o ffyrdd y gallwch ymdrin â dibynadwyedd.  Ticiwch ddull y gallwch 
ei ddefnyddio yn eich ymchwil: 

Dull o asesu dibynadwyedd Ticiwch 
Dibynadwyedd rhyng-raddwyr – Lle mae dau seicolegydd 
neu fwy yn cynhyrchu canlyniadau cyson drwy ddefnyddio 
gweithdrefn safonol, system godio gytûn neu ddata 
cydberthynol. 

 

Dibynadwyedd prawf-ailbrawf – Mae'n cynnwys profi ac 
ailbrofi'r un cyfranogwyr dros amser, gyda'r un prawf, a 
chymharu eu sgorau. Os yw'r sgorau yr un fath, mae gan y 
prawf ddibynadwyedd allanol. 

 

Dibynadwyedd hollt dau hanner – Mae'n cynnwys hollti 
atebion prawf cyfranogwr yn eu hanner i weld p'un a 
gafwyd yr un sgôr neu sgôr debyg ar gyfer y ddau hanner. 
Os felly, mae dibynadwyedd mewnol yn uchel; os nad 
ydyw, mae'r dibynadwyedd yn isel a byddai angen ail-lunio 
cwestiynau unigol. 

 

 

Esboniwch sut y gallech roi'r dull hwn ar waith yn eich ymchwil: 

Dilysrwydd 
 

Wrth ystyried pa mor ddibynadwy y bydd eich ymchwil mae dwy agwedd i'w 
hystyried: 

• Dilysrwydd mewnol – Mae'r canfyddiadau yn gywir ac mae'r effeithiau ar 
y newidyn dibynnol yn cael eu hachosi gan y newidyn annibynnol. Felly, 
mae'r astudiaeth yn mesur yr hyn y bwriadwyd ei fesur (gan fod y 
newidynnau dryslyd wedi'u rheoli ac ni fyddant yn effeithio ar y 
canlyniadau). 

• Dilysrwydd allanol – P'un a yw'r astudiaeth yn creu gwir ddarlun o 
ymddygiadau go iawn (e.e. a yw'r tasgau'n seiliedig ar realaeth fydol) a 
ph'un a fyddai'r canfyddiadau yn gymwys i wahanol leoedd, gwahanol 
amseroedd neu wahanol bobl (dilysrwydd poblogaeth). 

Mae rhai materion dilysrwydd penodol a allai effeithio ar eich ymchwil.  
Ticiwch y materion a allai effeithio ar eich ymchwil yn eich barn chi: 

 

Materion dilysrwydd posibl Ticiwch 
Tuedd yr ymchwilydd – Lle mae'r ymchwilydd yn 
dylanwadu ar ganlyniadau astudiaeth, naill ai'n 
uniongyrchol neu'n anuniongyrchol, drwy'r broses o 
gynllunio'r astudiaeth neu'r ffordd y caiff y gwaith ymchwil 
ei gynnal/ei ddadansoddi. 

 

Nodweddion awgrymu ymateb – Math o newidyn dryslyd 
lle mae cyfranogwyr yn gweithio allan y nod yn 
anymwybodol ac yn ymddwyn yn wahanol (naill ai drwy 
ddymunolrwydd cymdeithasol neu'r effaith 'gwneud 
pethau'n anodd'). 

 

Dymunolrwydd cymdeithasol – Lle mae cyfranogwyr yn 
rhoi'r ymateb a fydd yn eu dangos yn y ffordd orau posibl 
yn eu barn nhw. Gall hyn olygu nad yw'r ymateb yn 
adlewyrchu eu gwir feddyliau/teimladau. 

Yn yr un modd â dibynadwyedd, mae ffyrdd o ymdrin â dilysrwydd.  Ticiwch 
ddull y gallwch ei ddefnyddio yn eich ymchwil: 

Dull o asesu dilysrwydd Ticiwch 
Dilysrwydd cydamserol – Dilysu mesur drwy ei gymharu â 
mesur sefydledig y gwyddys ei fod yn ddilys. Os ceir 
canlyniadau tebyg ar y ddau brawf, gellir nodi bod gan y 
prawf newydd ddilysrwydd. Os na, yna byddai angen 
ailgynllunio'r prawf newydd a'i brofi. 

 

Dilysrwydd lluniad – Y prawf dilysrwydd mwyaf 
soffistigedig sy'n ystyried p'un a yw'r canlyniadau 
cyffredinol yn adlewyrchu'r ffenomen yn ei chyfanrwydd 
(dilysrwydd allanol). Cadarnhau diffiniadau presennol o'r 
ymddygiad sy'n cael ei astudio ac ailgynllunio'r prawf os 
yw wedi'i lunio'n wahanol. 

 

Dilysrwydd cynnwys – Mae'n cadarnhau'n wrthrychol bod 
y dull o fesur ymddygiad yn gywir ac yn penderfynu a yw'n 
brawf teg sy'n cyflawni nodau'r astudiaeth (dilysrwydd 
mewnol). Gellir gofyn i arbenigwr yn y maes ymddygiad 
penodol hwnnw gadarnhau bod y prawf yn ddilys. 

 

Dilysrwydd rhagfynegi – Y graddau y mae prawf yn 
rhagfynegi canlyniad yn gywir mewn perthynas â phwnc 
mwy eang. A yw'r canfyddiadau'n berthnasol i sefyllfaoedd 
gwahanol a mwy amrywiol? E.e. A yw'r sawl sydd â sgôr IQ 
uchel yn cael graddau uwch mewn arholiadau? 

 

Dilysrwydd wyneb – Y mesur dilysrwydd lleiaf soffistigedig. 
Dilysrwydd ble ymddengys fod y prawf yn mesur yr hyn yr 
honnir ei fod yn ei fesur, ac felly mae'n oddrychol. 
Dyweder bod gan brofion sydd â phwrpas clir, hyd yn oed i 
ymatebwyr naïf, y dilysrwydd hwn. 

 

 

Esboniwch sut y gallech roi'r dull hwn ar waith yn eich ymchwil: 

Moeseg 
Cyn i chi ddechrau ymchwiliad mae angen i chi ystyried materion moesegol 
sy'n ymwneud â'ch ymchwil yn llawn.  Mae'r fanyleb yn datgan yn glir bod 
rhaid cadw at "The British Psychological Society’s Code of Ethics and Conduct" 
(2009) wrth weithredu ymchwiliadau. 

Dyma'r pwyntiau pwysig y mae rhaid i chi eu hystyried.  Ticiwch bob un sy'n 
berthnasol i'ch ymchwil: 

Moeseg Ticiwch 
Cyfrinachedd - Ni ddylai trydydd parti allu olrhain gwybodaeth yn ôl i 
gyfranogwyr unigol. Cyflawnir hyn fel arfer drwy gynnig 
anhysbysrwydd e.e. defnyddio rhifau yn hytrach nag enwau 
cyfranogwyr. 

 

Twyll – Camarwain cyfranogwyr ynghylch natur yr ymchwil yn 
fwriadol neu roi gwybodaeth ffug iddynt yn ei gylch. 

 

Risg o straen, gorbryder, cywilydd neu boen – Gall ymchwil achosi 
cryn dipyn o boen trwy gynnal profion ailadroddus neu barhaol. Ni 
fyddai profion ymwthiol, fel gweinyddu cyffuriau, neu wneud ymarfer 
corff egnïol, yn rhan o fywyd bob dydd fel arfer, felly mae'n 
anfoesegol. 

 

Risg i werthoedd, credoau, perthnasoedd, statws neu breifatrwydd 
cyfranogwyr – mae ymchwil sy'n debygol o wynebu'r math hwn o risg 
yn canolbwyntio ar destunau sy'n sensitif yn gymdeithasol (e.e. 
rhywioldeb) ac mae'n cynnwys data sy'n sensitif o bosibl (e.e. 
dogfennau cyfrinachol).  

 

Cydsyniad Dilys – Mae'n cynnwys rhoi digon o wybodaeth i 
gyfranogwyr (ar ffurf ddealladwy) fel eu bod yn gallu gwneud dewis 
hyddysg ynghylch p'un a ydynt am gymryd rhan. 

 

Gweithio gydag unigolion bregus (yn cynnwys plant) – Byddai plant o 
dan 16 oed, y rheini sydd ag analluedd meddyliol, pobl sy'n cael gofal, 
pobl sydd wedi eu cadw yn y ddalfa (carchar) neu sydd ar gyfnod 
prawf, a phobl sy'n cyflawni gweithgareddau anghyfreithlon, fel 
defnyddio cyffuriau, yn cael eu categoreiddio yn y ffordd hon. 

 

Gweithio gydag anifeiliaid – Mae ymchwil gyda rhywogaethau nad 
ydynt yn fodau dynol yn cael eu rheoli'n llym. Caiff cyfyngiadau ar y 
math o anifail, y gofal a roddir, nifer yr anifeiliaid sydd eu hangen ac 
ati eu rheoli gan ganllawiau moesegol a deddfau fel Deddf Anifeiliaid 
1986. 

 

http://www.bps.org.uk/sites/default/files/documents/code_of_ethics_and_conduct.pdf
http://www.bps.org.uk/sites/default/files/documents/code_of_ethics_and_conduct.pdf

Mae sawl ffordd o ymdrin â'r materion moesegol hyn: 

• Pwyllgorau moeseg – Maent yn darparu cyfres o egwyddorion moesegol 
sy'n llywio gwaith ymchwil o'r adeg y caiff ei sefydlu i'r adeg y caiff ei 
gwblhau ac y cyhoeddir y canlyniadau. 

• Canllawiau moesegol – Y bwrdd sydd ar waith er mwyn sicrhau bod 
gwaith ymchwil arfaethedig yn bodloni safonau codau ymddygiad a 
chanllawiau moesegol presennol. 

• Adrodd yn ôl – Dull sy'n ceisio sicrhau bod cyfranogwyr yn ymwybodol o 
wir natur yr astudiaeth (goresgyn unrhyw dwyll). Dylai sicrhau bod y 
cyfranogwr yn dychwelyd i'w gyflwr gwreiddiol. 

Datgan sut yr ydych am ymdrin â'r materion moesegol hyn: 

 
 
 
 
 
 
 
 
 
 
 
 
 
 
 

Trwy weithio trwy'r llyfryn hwn rydych nawr wedi cynllunio'r holl feysydd sy'n 
ofynnol yn y fanyleb ar gyfer eich ymchwiliad.  Rydych chi nawr yn barod i 
ymgymryd â'ch ymchwiliad. Pob lwc a mwynhewch!   

